
EWI LEDIDILIKO

 Tangi. Natu kaleni ofika okafimbo, fimbo hatu lesha
Ondjovo, oku yukilila mOndjovo konguloshi, opo tuha

kwate olule unene. Onda hala mu pandjule pamwe naame,
konguloshi, kEmbo laExodus, noku hovela nekapiteli eti4 lEmbo
laExodus.

Opo nee Moses okwa nyamukula ndele ta ti, Ashike,
tala, itava itavele nge, ile va pwilikine ondaka yange:
osheshi otava ti, OMWENE ine ku lihololela.
Opo nee OMWENE okwa tya kuye, Oshike shi li meke

loye? Ndele ta ti, Onhaili.
Ndele ta ti, I ekela poshi. Opo ye okwe i ekela poshi,

ndele yo oya ninga eyoka; naMoses okwe li ya onhapo.
Opo nee OMWENE okwa lombwela Moses, Nana eke

loye, u li kwate komushila. Ndele ye okwa nana eke laye,
noku li kwata, ndele lo ola ninga onhaili meke laye:
Opo va itavele kutyaOMWENEKalunga kooxe, Kalunga

kaAbraham,…Kalunga kaIsak,…Kalunga kaJakob, e
ku lihololela.
NOMWENE okwe mu lombwela vali, Shitika paife eke

loye monghwapa yoye. Ndele okwa shitika eke laye
monghwapa yaye: ndele eshi e li kufa mo, tala, eke laye
la kwatwa koshilundu la toka ngaashi eemhawe.
Ndele ta ti, Shitika mo vali eke loye monghwapa yoye.

Ndele okwa shitika vali eke laye monghwapa yaye;
ndele eshi e li kufa monghwapa yaye, ndele, tala, ola…
ola yela vali ngaashi olutu laye.
Ndele otapa ningwa, ngeenge itave ku itavele, ile va

pwilikine kewi ledidiliko lotete, opo tava itavele ewi
ledidiliko litivali.

2 Natu nyongamekeni omitwe detu. Nomitwe detu da
nyongamekwa, nomitima detu, yo, onda kumwa nge omu na
umwe konguloshi e na omhumbwe yeilikano? Ihatu i shivifa
ngaashi hatu yelufa omake etu. Kalunga na wanife omhumbwe
yoye.
3 Tate Wetu Omukwaulu, otwa valula omhito ei, yoku uya
kwoOve meilikano, twe uya mEdina lOmwene Jesus. Notwa
udanekelwa kuYe, kutya nge hatu indile shamEdinaLaye, otashi
wanifwa. Oove u shii omhumbwe yakeshe umwe womufye. Ou
shii eshi omake etu a kalela po ngaashi a yelufwa. Ohandi
ilikana, Tate, opo U nyamukule omhumbwe keshe konguloshi.
Fimana.

4 Nopaife pitika Omulongi munene wOndjovo, Omhepo
Iyapuki, i uye mufye, konguloshi, noku tu lihololela Yemwene,
noku—noku tu li shivifila Yemwene, pa—paundombwedi
wenyumuko Laye. Hano Ye ne uye mokati ketu, konguloshi,
Omwene, noku—noku talela po omitima detu. Popya nafye
moinima oyo Ye a udanekela efimbo eli. Eendjovo odo da
udanekelwa otundi ei nadi hololwe moipafi yetu, opo tu
shilipalekwe, mefimbo eli loupyakadi munene olo Wa ti otali
uya kombada yedu, li yeleke ovanhu aveshe. Ndele oshe uya
lela pefimbo opo, Tate, eshi ovanhu tava yelekwa. Ndele ope na
oikololo ihapu ya yooloka, fiyo kape na umwe e shii eshi e noku
ninga. Ashike, Omwene, ohandi ilikana opo U tu lishivifile,
konguloshi, kutya Ou li apa nopamwe nafye, Oi li apa i tu
kwafe.Wanifa eemhumbwe detu, otwe shi indilamEdina laJesus.
Amen.

Kaleni omutumba.
5 Onda kala nda tokelwa kashona onguloshi keshe.
Nonda kala handi lipula okambako aka, ashike okamwe
komomakwatelo. Ashike aka ngaha, ohandi lipula, okamwe oko
nda wanoku pwilikina, ile oku popila mo.
6 Mongula onguloshi onguloshi yoshililo, onghee ino shi
dimbwa. Ohandi lipula o…Ondi wete osha shivifwa, oko
ovanhu ve noku ya.
7 Otwa pandula lela elongelokumwe loye moinima inene oyo
Omwene wetu a ninga.
8 Paife, konguloshi, ohandi lipula kutya, okuninga tu shii
Ondjovo yaKalunga, itatu shiiva eshi tu noku ninga. Itatu kala
neitavelo nafiyo twa shiiva eshi shi li ehalo laKalunga. Ndele,
osho, hano nge twa shiiva eshi shi li ehalo laKalunga, Ondjovo
yaKalunga tai ti sha, hano ohatu shi shikula nawa.
9 Paife ngeno Omwene Jesus okwa li ta endaenda, paumwene,
kedu konguloshi, mombelela younhu, ndele Ye ta ti, “Mongula
otai ka loka, efiku alishe,” paife otashi kala shipu kwaame oku
kufa okanduda ngeenge handi i ongula, molwaashi Ye osho a ti.
Paife, nge Ye ine shi tonga, nghi shii hano oku ndi noku tala.
Onghee osho shi li ngaho, mukesheshimwe hatu ningi, otwa hala
oku shiiva otundi, efimbomudo tu li mo.
10 Ndele kovaenda, oshivike eshi otwa kendabala oku ulika
kutya Kalunga, okudja pehovelo, okwa shiiva exulilo. Oshe
Mu ninga Omukeenongaba. Nge Ye ke fi omukeenongaba,
omukeenongaba, Ye ke fi Kalunga. Ndele Ye oku noku
kala omuwaniaishe, omukaliapeshe, nomushiiviaishe,
nomuwaniaishe, a kale Kalunga. Odo eenghono adishe, di shii
oinima aishe, meenhele adishe, nodi—nodi—nodi shii exulilo
okudja kehovelo. Nge Ye ke shi shii, hano Ye ke fi Kalunga.
11 Onghee kape na sha naana sha dja melandulafano. Ofye.
Ashike kape na sha mOndjovo yaKalunga; otashi denge ngaashi

ovili. Ndele ngeenge otundi oyo ya fiki shi ningwe, Ondjovo oyo
ya tukulilwa efimbomudo olo, otashi ningwa. Ohatu dulu oku
lipula shi ye…itashi ka ningwa. Omafimbo amwe otashi ningwa
ndele katu shi shii. Jesus okwa ti, oshikando shimwe…
12 Ova tya kuYe, “Omolwashike o—o…ovanongo
vomishangwa aveshe tava ti kutya ‘Elia oku noku uya tete’?”
Uwete, paife, ove shi itavela. Ova itavela kutya Elia ote uya.
13 Ndele Jesus okwe va tala, ndele ta ti, “Elia okwe uya
nale, ndele inamu mu shiiva.” Uwete? Paife, uwete, ovanongo
vomishangwa oshe va pitilila po, ovahongi, ovalongwa. Ndele
okwa li Johannes Omushashi, nokwe uya momukalo keshe oo
Elia a wanoku uya, ndele tuu inavemu dimbulula.
14 Ndele paife oshe tu wapalela oku dimbulula otundi tu li mo,
nefimbo tu limo. Kwaasho, onda hala oku popya konguloshi:Ewi
LEdidiliko.
15 Eleshelo likumwifi, ndele tuu Kalunga oha ningi oinima
ikumwifi momikalo inadi ikililwa. Osho she Mu ninga Kalunga,
molwaashi Ye—Ye oshipwe. Nakesheshimwe osho Ye ta ningi,
Ye—Ye ote shi ningi, Ye ota dulu oku shi ninga moshipwe,
molwaashi Ye oshipwe.
16 Paife, Ewi LEdidiliko. Ndele osho…Ope na ewi kedidiliko.
Ope na ewi kohonde. Ohonde tai kuu medu, no—nosho tuu,
“Ohonde yomuyuki Abel tai kuwile Kain.” Ndele Ombibeli oya
ti, “Ohonde yaJesus Kristus otai popi oinima inene idule ohonde
yaAbel ya tonga.”
17 Paife etulemo letu konguloshi, ile oshiningwanima shetu,
osha patuluka muExodus. Nefimbo laExodus olo efimbo loku
ifana mo, naexodus okwa li popepi.
18 Moses, omupiya wOmwene, okwa ifanenwa o—oshilonga.
Ndele oku ninga eshi e lipula, a li a longekeka muEgpiti, e
lilonga o—ounongo aushewOvaegpiti, nokwa fa e na o—omukalo,
kutya moku kala omukwaita a pukuluka, kutya ota dulu oku
mangulula ovanhu vaye meemhango omo, molwaashi oye kwa
li Farao ta shikula ko. Nonhumbi shipu tashi dulu oku kala kuye
e shi ninge. Ashike, ou wete, ngeno osho sha kalele, hano ngeno
osha kala oshinima shopaushitwe.
19 Kalunga iha kufa oinima yopaushitwe. Ye oha kufa oinima
yopashipwe oku liyelifa Yemwene.
20 Onghee okudja momido omilongonhe delongo, lopombada
olo a mona, nadingi ye a mona, dingi omulongelwe dingi ta dulu
oku kala; neudeko la dja kuina, omuhongi waye, kutya okwa
li oye ta ka mangulula ovanhu; nokwa ya neenghono deudeko
laye, nokwa dipaa Omuegpiti. Ndele, okudja opo, okwamonamo
kutya eenghono daye oda ponya, nokwa fadukilamombuwa.
21 Naashi Egpiti, melongo, a tula muye omido omilongonhe,
osha pula Kalunga omido omilongonhe dikwao li dje mo muye,

uwete, opo ehe lineekelemeenghedi delongo laye. Opo e lineekele
moshipwe.
22 Ndele paife efimbo ola fika olo Kalunga a udaneka,
kuAbraham, omido omafele anhe manga efimbo olo, kutya
oludalo laye otali ka enda medu lovakwailongo, notali ka
pitifwa mo. Konima yomido omilongonhe, otava ka pitifwa mo
neke leenghono. Ota mangulula ovanhu vaye neke leenghono.
Ndele eshi efimbo leudaneko la fika, eshi Kalunga a tula
Moses poshiningwanima. Moses, meponyo laye lela, okwa ya
mombuwa.
23 Paife apa olupe, ope na olupe likumwifi olo inatu hala
tu shekune. Uwete? Olupe, Kalunga a li ta eta Israel, ovanhu
Vaye, okudja, oshiwana, oshiwana okudjamoshiwana. Oshiwana
okudja moshiwana, olupe liwa lonena, olo Kalunga ta ifana
Omufuko Waye okudja mongeleka, Omufuko wOmukriste
okudja mongeleka yOmukriste, Ongeleka yOmufuko okudja
mongeleka, oyo ya ifanwa, mOmbibeli, kwa udikilwa.
24 Ondi na oididilikwa ihapu nOmishangwa da shangwa apa,
moshilongwa eshi konguloshi.
25 Ta ifanwa, fimbolimwe, “Omuvalekwa, Omuhoololwa, ile
Oshihupe sholudalo lomukainhu.” Ola li la ifanwa, “Omufuko,”
olo Kalunga, pashiivo Laye, a nunina li kale. Olo, Omufuko ta di
mongeleka. Uwete, oshinima ashishe ongeleka, ashike Kalunga
ota kufa ovanhu okudja mongeleka omo, onga Omufuko. Ye
okwa ti osho Ye ta ningi. Ndele Ye okwe shi ninga, didilika, ile
Ye te shi ningi.
26 Didilika, tala nhumbi Ye e shi ninga, nomukalo nonhumbi Ye
e shi ninga. Otwa hala oku shi tala paife, ngaashi Ye a pitifa mo
Israel, nhumbi Ye e shi ninga, nomukalo oo Ye—Ye e shi ninga.
27 Didilika eshi efimbo lOndjovo ya udanekwa li li poku
wanifwa, Kalunga okwa ifana Moses, panunino, noku mu
hoololela oshilonga. Uwete? Kalunga alushe oku na omunhu
kondadalunde, pefimbo. Kape na sha tashi ponyo naKalunga.
Ye okwe shi tonga; itashi ponyo. Nge osha ponyo, hano Kalunga
okwa ponya, shaashi Kalunga oye Ondjovo.
28 Didilika, paife, Ondjovo oi noku hololwa. Ndele eshi
Ondjovo i noku hololwa, yeudaneko, Kalunga alushe okwa
tuma omuxunganeki a holole eudaneko olo, molwaashi Ondjovo
yOmwene oye uya kuye.
29 Moses, a nunwa nelalakano, a ifanenwa oshilonga. Kape na
vali umwe elili te shi longo.
30 Eshi Kalunga a—a ifanena omunhu oshilonga e shi longe,
kape na umwe ta dulu a kufe po onhele yaye. Kape na umwe ta
dulu a kufe po onhele yoye, oulili woye.
31 Olungapi nda kumwa, nhumbi nda hala oku kufa po onhele
yaOral Roberts, nhumbi nda hala oku kufa po onhele yaBilly

Graham, umwe a tya ngaho. Ngaashi Billy Graham, a ka popya
kengungo lovanhu, ta ifanene ovalunde koaltari; e shi dimbwa
nokwa ya keumbo, ehe noku fikama ko noku lwa vali. Itandi dulu
oku kala Billy Graham, ile Billy Graham a dule oku kala ame.
Fye atushe…Itandi dulu oku kala Oral Roberts; Oral Roberts
ita dulu a kale ame.
32 Ove, keshe umwe, kala meliko laKalunga, molwa onhele
yalo. Umwe te lidilike efimbo alishe noku popya naKalunga,
fimbo mukwao ta te mo eendemoni molwaashi umwe ou okwe
lidilika. Ashike ashishe Olutu laKristus tali longele kumwe,
oukumwe. Ngeenge tu wete omainda opaukwaongalo aa tae tu
tukula, osho hashi lulumike omutima wange, uwete, molwaashi
osho oshinima tashi tu topola. Fye umwe.
33 Kamu novanhu vakula mokati ketu, kape novanenenhu
mokati ketu. Atushe otwe lifa. Fye ovana vaKalunga. Omu
na ashike omunenenhu umwe mokati ketu, noye Kristus. Otu
noku Mu dimbulula. Ndele nge ohatu kongo efimano, umwe
namukwao, itatu dulu oku kala tu neitavelo, molwaashi otu na
eitavelo mumukwao. Otu noku kala tu neitavelo muKristus. Oye
Umwe mokati ketu tu noku kala tu na mo eitavelo, nopo nee
eitavelo mwaashi Ye ta ningi nokwe tu pa.
34 Paife, kape na umwe ta dulu oku kufa po onhele yaMoses.
Kutya nee ota lotoka shifike peni, nokutya oshifike peni ta
kendabala oku shi ya kokule, natango Kalunga oku shii eshi Ye
ta ningi. Ye oku shii ashike eshi Ye e noku kufa noku longa mo
Moses. Oinima ei oinoku ningwa. Paife, tala, kape na umwe ta
dulu oku kufa po onhele yaye.
35 Paife tala. Kalunga okwemu pa edidiliko, a yelife eifano laye
nomalityo, eshi a ya muEgpiti.
36 Paife, Kalunga alushe oha pe omutumwa edidiliko, newi
ledidiliko olo. Ndele edidiliko olo ola didilika omunhu, nge osha
shangwa mOmushangwa.
37 Ngaashi Johannes a ti, “Aame ewi lanakwiingida
mombuwa.”

Ova ti, “Oove Messias?”
38 Okwa ti, “Haame Messias. Ashike aame ewi lanakwiingida
mombuwa, ngaashi omuxunganeki Jesaja a ti.” Okwe lididilika
nawa yemwene.
39 Ndele paife, hano, mwaasho, otwa mona kutya Kalunga,
alushe, ina lundulula omukalo Waye woku ninga sha. Ye iha
lunduluka. Kalunga oha ningi kesheshimwe naana omukalo
welifa, ngeenge Ye—Ye ta tula omukaloWaye kumwe.
40 Ngaashi nda tonga oufiku winya, Ye okwa ninga etokolo
limwe, omunhu e noku xupifwa kOhonde ya tika yomuhenandjo
Aeke. Otwa kendabala kesheshimwe shilili, oku xupifa omunhu.
Otwa kendabala okumu twala konhele oko twa tunga oshilando,

Nebukadnesar a tunga. Nova tunga oshungonangelo, Nimrod
a tunga. Ove na omhango. Nove na eetembeli. Ove na
eengeleka. Ove na omahangano. Ove na omikalo dopalongo,
omikalo dopaukwaongalo, tava kendabala oku twala omunhu
kuKalunga. Sho, keshe kamwe, oka ponya. Alushe osha ponya.
Osha alukila kOhonde ya tika!
41 Omukalo waKalungawoku ninga sha owa popiwamOndjovo
Yaye. Ndele Ondjovo ei oyo ehololo alishe laJesus Kristus, itaku
wedwa sha kuYo ile ku kufwe kuYo. “Keshe ou te shi ningi,”
Ombibeli oya ti, “oshipewa shaye otashi kufwa mo mEmbo
lOmwenyo lOdjona,” nge okwa weda sha ile a kufa sha muYo.
I kufa ashike omukalo Ya shangwa.
42 Ombibeli inai pumbwa umwe e I fatulule, Kalunga oye
omufatululi Waye Mwene. Ye ohe I fatulula pakuninga eshi Ye ta
ti otashi wanifwa. Oshe shi mana. Nge Kalunga okwe shi tonga,
ndele Ye te shi ningi, opuwo. Inai pumbwa omufatululi. Ombibeli
oya ti, “Kai fi yefatululo lopaumwene.”
43 Omukalo waKalunga woku shi ninga! Keshe omunashili
kedidiliko Laye la tumwa, Ye oha shikula ewi Laye; alushe,
okudja, tuu Kalunga a tuma edidiliko kedu. “Paife Kalunga iha
ningi sha,” Ombibeli oya ti, “nafiyo tete Ye te shi ulikile ovapiya
Vaye ovaxunganeki.” Paife ngaho, ove…Nge osha puka, hano
ashishe osha puka, uwete. Ye iha ningi sha nafiyoYe te shi ulike.
44 Ndele omumonikokule oo, omuxunganeki, oku noku
didilikwa, kutya eshi ta xunganeke, otwa mona mo muNumeri
12:6, kutya eshi ta popi otashi wanifwa. Hano, shi itavela.
Ashike nge inashi wanifwa, hano ino shi itavela. Ndele oshi
noku kala shasho, Yaye…Kutya nee oshifike peni ta tongo,
ndele tashi wanifwa, nakeshe tuu; nge kashi li paOndjovo, hano
natango osha puka. Oshi noku kala nOndjovo. Oshi noku tulwa
momulandu nOndjovo molwa edidiliko lefimbo olo, efimbo olo
ve li mo.
45 Paife, osha udanekwa kuKalunga, kutya Ye ota ka
mangulula ovanhu Vaye nokwooko kweenghono. Paife, eshi
Ondjovo ei, Ye ina ifana omupristeli, Ye ina ifana rabbi, Ye
ina ifana omukalelipo. Ye okwa ifana omufita weedi, okudja
komhunda, nakufaduka po, a dalwa, omuxunganeki a nunwa ou
ina hala oshilonga shaye.
46 Ngeenge u udite ovanhu va hala oku kala ngaha, ngaho, ile
ngahenya, shimwe, tala ashike, Kalunga ite va longifa. Kalunga
oku noku konga Moses, e mu mone. Ye oku noku konga Paulus,
e mu mone. Ye…Omulumenhu ou ina hala oku shi ninga, inava
hala sha; opo nee Kalunga ta kufa omunhu oo, iha ningi sha, opo
Ye a ulikile mo efimano Laye.
47 Paife tala. Keshe—keshe edidiliko lashili la tumwa
kuKalunga ola shikulwa kewi. Paife didilika apa, eleshelo olo…
edidiliko newi. “Ngeenge itava itavele ewi ledidiliko lotete, opo

nee otava itavele ewi ledidiliko litivali.” Paife, edidiliko oli na
ewi. Ndele, paife, keshe edidiliko lashili la tumwa laKalunga oli
na ewi, newi olo oli noku popya paOndjovo ya yandjelwa efimbo
olo, naana.
48 Nge ewi ole uya, ewi loshito lelifa loshito…Owa mona
edidiliko, shapo, nedidiliko olo omunhu ta ningi olo ofikola
yoshito yediladilo yelifa, opo nee oto dulu oku tya oshi li
mondjila, “Inashi dja kuKalunga,” nge ola kala tali didilike
ofikola yoshito yelifa yediladilo. Itali shi wanifa. Noshito nale.
Otashi kala omhinge nelandulafano laKalunga.
49 Oshi noku kala shimwe shipe. Oshi noku kala shimwe osho
ovanhu vehe udite ko. Oshi noku kala…ile inashi tumwa. Itashi
pumbwa oku tumwa, nge ofikola yoshito yelifa youteolohi. Oshi
noku kala shimwe sha yooloka, ndele tuu oshi noku didilikwa
mOndjovo, kutya oshefimbo olo. Uwete, ouyelele wOndjovo
yaKalunga, osho u noku kala. Kape na ouhasha kusho. Oshi noku
kala Oshili; shi noku kala sha shilipalekwa kuKalunga, Oshili.
Nomulumenhu ou te shi popi oku noku shilipalekwa kuKalunga,
a kale omumonikokule a dja kuKalunga, ile osha puka; kave shi—
kave shi wete, nande, inave shi itavela.
50 Omadidiliko okwa—okwa dja kuKalunga. Edidiliko olo la
shikula…Ile, ewi olo la shikula edidiliko oli noku kala ewi
laKalunga tali popi okudja mOndjovo, yefimbomudo olo. Ou shi
udite ko? [Eongalo tali ti, “Amen.”—Sd.]
51 Kalunga oha yandje omadidiliko. Ye ohe shi ningile shike?
Alushe oha yandje omadidiliko! Ye okwe va lombwela kutya omo
tave Mu kongo, omadidiliko. Kalunga oha yandje omadidiliko
a shile elitulemo lovanhu Vaye. Paife natu shi lilongeni,
nawanawa. Uwete, omadidiliko okwa yandjwa oku shila
elitulemo lovanhu. Molwaashi, ngeenge edidiliko la yandjwa
kuKanga, Kalunga oku li poku popya. Kalunga okwe lilongekida
oku popya, ngeenge edidiliko la yandjwa. Nge ola dja kEulu,
ola dja kuKalunga, ndele Kalunga okwe lilongekida oku popya
ndele Ye ota kendabala oku shila elitulemo lovanhu.
52 Ndele Ondjovo oye uya komuxunganeki Waye. Ndele
omuxunganeki okwa didilikwa kedidiliko olo ta ulike, nopo nee
ote uya kOndjovo nOndjovo oya hololwa. Oshe shi mana; inashi
pumbwa efatululo lasha. Kalunga okwe shi fatulula nale. Uwete,
osha wana ngaashi tashi dulika.
53 Paife didilika, Kalunga oha yandje omadidiliko oku shila
elitulemo lovanhu.
54 Apa, oshixwa sha xwama osha li edidiliko oku shila
omuxunganeki; oshixwa sha xwama. Moses okwa li, konima
yombuwa, ta lifa eedi daye, omufita weedi mukulu, womido
omilongohetatu, weendjedi dile; ta i, ta kunghula nelila likulu
la ikililwa, ongula imwe yapupyala, pamwe. Nopo nee, ohaluka,

ope uya oshixwa shi li mOmundilo, noshixwa osho itashi
lungwina po. Iya, ashishe okwa li inashi ikililwa.
55 Paife, Moses oku kala omunongononi, osho, a longwa
mounongo aushe wOvaegpiti, nova li ovanongononi vanene
ve tu dule nena; onghee oku kala omunongononi, ta monika
ngaashi a ti, “Paife ohandi ka tala kutya oludi lo-…loudiyo
la shashaminwa komafo oko, opo omuti oo itau lungwina po.”
Uwete, ngeno okwe shi taalelele momukalo wopaunongononi,
ngeno Inali mu nyamukula.
56 Ndele osho shi li nena, ngeenge hatu kendabala oku
pitila mofikola nelongo, momukalo wopaunongononi, oto
shekuna Kalunga eemaila omiliona. Shi taalela ngaashi Moses,
neenghaku daye da dulwa ko; elininipiko, elixupipiko.
57 Ndele, paife, opa li edidiliko oku shila omuxunganeki.
Paife, opo, edidiliko olo oli noku kala li na ewi. Ndele
eshi ewi olo la popya, ngeno Ola li lihe li paOmushangwa,
itandi itavele omuxunganeki ngeno e li pwilikina. Ashike tala
nhumbi paOmushangwa ewi la shikula edidiliko, ola yelifa
sha li Kalunga, osheshi Ye okwa ti, “Onda uda oku kema
kwovanhu Vange, nOnda dimbuluka eudaneko olo Nde va
udanekela.” Uwete, edidiliko, nopo nee ewi lOpamushangwa
konima yedidiliko.
58 Paife otashi ulike naana eshi nda dika. Oshi noku kala
edidiliko la dja kuKalunga, ndele, nge olo, ope na ewi
lOpamushangwa konima yalo, molwa eudaneko lefimbo olo.
Ha ofikola ikulu yelifa; oorabbi naikwao ya kala tai ningwa
meefikola, ile kesheshimwe, apeshe, apeshe, ovapristeli, nosho
tuu. Ashike eshi oshimwe shipe, noshi li paOmushangwa, osho
eudaneko; nedidiliko oku shila omuxunganeki.
59 Nopo nee, Ye okwa ti paife, manga ina ya ko, oku noku ninga
sha e li shilipaleke e li omuxunganeki, uwete, manga inave mu
tambula. Ta ti, “Itava ti Omwene okwe lihololela nge.”
60 Ta ti, “Hano, Ohandi ku pe omadidiliko avali u a ninge,
otaa shili elitulemo lovanhu. Ndele ngeenge elitulemo lovanhu
la shilwa, hano va lombwela eendjovo edi, ‘Aame Kalunga
kaAbraham, Isak naJakob, Onda dimbuluka eudaneko Lange.’
NOnde ku tuma u vamangulule, nOhandi kala pamwe naave.”
61 Owa didilika edidiliko laye lotete? Oku na omahopaeneno
omaludi aeshe omuo. Kesheumwe ota kendabala oku umbila po
eyoka. Osho…Nge kashi fi etondoko lovanhu, nghi shii kutya
oshike, uwete. Uwete? Ashike ewi loludi latya ngahelipi ve na
konima yalo? Kape na sha; ewi lOshiegpiti shounyuni. Natango
otava dulu oku longa edidiliko, ashike kave na ewi konima yalo,
oku liyambidida. Ashike Moses oku na OMWENE OSHO TA TI.
Okwa li sha yooloka. Ovahopaeneni xuuninwa ova ya efimbo lile,
ashike xuuninwa osha etwa mo.

62 Ou shii tuu kutya Ombibeli oya ti otashi ningwa vali
momafiku axuuninwa? “Ngaashi Jannes naJambres va
twondubo naMoses, osho yo ovanhu veendunge da nyonauka
tava lwifa Oshili.” Olyelye Oshili? Jesus Kristus oye Oshili.
Uwete? “Veendunge da nyonauka tava lwifa Oshili.”
63 Paife Yehova ota ka popya paOndjovo Yaye ya udanekwa.
Ye hano oku noku longekida omuxunganeki ou a tumwe ko.
Molwaashi, alushe oshi li mokudiladila Kwaye, mokulonga
Kwaye, efimbo keshe a tuma omuxunganeki Waye nOndjovo,
noku shilipaleka omuxunganeki.
64 Natango, eli edidiliko la udanekwa. Omuxunganeki,
yemwene, oye edidiliko. Ombibeli osho ya ti. Ngeenge u wete
omafimbo taa piti po, noku mona euyo…Kufa ondjokonona
yOmbibeli, i lilonga. Alushe nge u wete epitepo lefimbo; ashike
ngeenge wa mono omuxunganeki a holoka, osha li edidiliko
lepangulo. Kalunga ota ka pangula ounyuni, ngeenge Ye…ile
oshiwana, ile ovanhu, ngeenge u wete omuxunganeki te uya.
Onde shi udifa, ove omunakateipa dimbuluka, e…Edidiliko
lOshili Ladinika. Alushe ove li dina, alushe ove na, ashike ola li
edidiliko lepangulo tali uya.
65 Paife Ondjovo Yaye oya wanifwa mewi Laye. Eshi Ye a
udaneka, hano Ye okwawanifa Ondjovo Yaye newi.
66 Euyo lomuxunganeki olo edidiliko lelondwelo kutya
epangulo ola fika. Alushe osho sha kala. Nandi endulule limwe.
67 Tala kuNoa a holoka lwaxuuninwa, me—mefimbo lounyuni
weyelu, omuxunganeki ta xunganeke. Okwa li shike? Epangulo
tali denge diva konima.
68 Moses okwa ya muEgpiti, omuxunganeki a shilipalekwa
nomadidiliko omuxunganeki. Oshike sha ningwa po? Epangulo
la denga Egpiti konima.
69 Elia okwe uya poshiningwanima, omuxunganeki, nokwa
xunganekela Ahab noshiwana osho. Oshike sha ningwa po?
Epangulo le shi denga konima. Omondjila.
70 Johannes Omushashi okwe uya, onga edidiliko. Okwa li
omuxunganeki. Okwa li edidiliko lomuxunganeki le uya kedu.
Ove shi shii, eshi e uya, Messias ota popi, konima yaye. Osho shi
noku kala, shaashi, okumona—okumona ovahoololwa.
71 Eli ola shike oloku mona ovahoololwa ava tava di mo,
ngaashi mefimbo laNoa. Ngaashi mefimbo la—laElia, omayovi
aheyali ile omafele aheyali, ile keshe eshi sha li, ava inave
linyongamena, va ifanwe mo. Johannes ta ifana mo ovahoololwa,
noku va yandja kuKristus eshi Ye e uya, a komba ongeleka
yaye, ta ti, “Ondi noku ninipala, Ye oku noku nenepela,
molwaashi,” okwa ti, “Ame ewi ashike Laye, tali ingida
mombuwa, ‘longekidileni Omwene ondjila.’” Ndele Jesus okwe
uya shelifa. A longekida ovahoololwa va ude ewi laKalunga,

edidiliko lopaxunganeko osho li li. Akutu, nge owa shikula
Omatumwalaka aa, a longe-…a longekide ovahoololwa. Ha
vakwao, itave li udu. Ovahoololwa ava va ifanwa.
72 Omwengeli oo okwe uya koshike, muSodom, ou a ninga
edidiliko olo? KuAbraham nongudu yaye. “Kala kokule
naSodom; otashi ka xwikwa po!” Uwete? Jesus okwa udaneka
tashi liendulula, ou weteko, natango, puSodom ou. Paife
didilika.
73 Ohali ningi shike? Ohali longekidile ovahoololwa
oshihondameno shaKalunga, ngaashi pefimbo laNoa, nosho tuu.
74 Ndele ohali ningi shike? Ola tokolela omuheneitavelo
wopaulongelwe, kepangulo. Alushe ola tokola. Oku dina
onghenda, inapa fyaala sha kakele kepangulo. Onghee ola ninga
o—omulongelwe noku longekidila omuheneitavelo epangulo.
Molwaashi, ova ninga shike? Ove li tokola.
75 Olo etomhelo Ovajuda va lya ombelela yavovene. Olo
etomhelo ohonde ya kunguluka moshilando eshi Titus, ondjai
inene yOmuroma, ya ponokela mo, omolwaashi ova anya
Omhepo Iyapuki. Epangulo oli noku uya molwaashi ove I sheka.
Jesus okwe va lombwela, eshi ve Mu ifana Belsebul, kutya Ye
okwa ti, “Ohandi mu dimine po,” ekwatakanifo inali ningwa
natango, “ashike,” ta ti, “Ngeenge Omhepo Iyapuki ye uya oku
ninga oshinima shelifa, oku I popila omhinge itashi mu diminwa
po.”Ndele epupi olo inali shi diminwa po. Oshi li mondjila.
76 Epangulo komuheneitavelo! Ola tulwa po nelalakano olo,
oku yandja ouyelele komwiitaveli, nomulaulu komuheneitavelo.
Ngaashi ashike Oluudi lOmundilo la li; Ola yandja ouyelele,
oku taulukila kedu leudaneko, nomulaulu kwaava inava
itavela. Omadidiliko aKalunga alushe osho haa ningi, a dima
omesho omuheneitavelo, noku pashula nouyelele wokweenda
komwiitaveli. Osho Wa tuminwa.
77 Nge exunganeko laye oloshili, nge exunganeko
lomuxunganeki oloshili nola wanifwa, hano elondwelo
laKalunga. Paife muNumeri 12:6, otwa mona oshinima shelifa,
Omushangwa.
78 Ombibeli oya shangwa kovalumenhu ava. Paife nge hatu
leshamuPetrus Omutivali 1:21, Oya ti, “Ovalumenhu vonale, ova
wilikwa kOmhepo Iyapuki, va shange Ombibeli.”
79 Osho yo mOvaheberi 1:1, opo twa popya oufiku winya,
“Kalunga, momafimbo onale nomeenghedi dilili nodilili okwa
popya nootate movaxunganeki, efimbo eli laxuuninwa omuJesus
Kristus, Omona Waye.”
80 Oluudi lOmundilo, edidiliko; ewi…ile e—ewi otali ka popya.
Oluudi lOmundilo moshixwa, ola li ewi layela kutya Kalunga
oku li poku popya.

81 Didilika nawa paife, ino shi shekuna. Eshi Mirjam a yola
mumwaina,Moses, nokwa li omuxunganeki eshi e mu yola, ndele
Kalunga ta kuluka mOluudi lOmundilo olo, Moses oku shi shii
kutya Kalunga okwe lilongekida oku popya. Osha li edidiliko.
Newi olo le li shikula, tali ti, “Iho tila Kalunga?” Tali ti, “Kape
na umwe kedu a fa omupiyaWange, Moses.”
82 La ninga oshinima shelifa eshi va holoka ndele tali ti ope
na…Eshi Datan a holoka, naashi Kora, eemhata daye, “Ope na
ovalumenhu vahapu vayapuki ve ku dule. Oto lipula kutya oove
aukemonduba.”Kalunga okwa nuninaMoses oshilonga osho!
83 Ndele eshi va hala okumona onduba ikwao i ye pamwe navo,
ve liningila ehangano, Ye okwa ti, “Liyoolola ko kuvo. Ohandi
va tokola. Ohandi va hanauna po,” ndele Ye okwe shi ninga.
Ounyuni ou va na.
84 Paife otwa mona kutya alushe osha kala omukalo
waKalunga. Oluudi lOmundilo tali shilipaleke Ewi oli li poku
popya. Akutu, Texas, oto pofipala ngahelipi? Natango oto
dimbulukaHouston. Paife ope na Ewi la shikula edidiliko.
85 Moses, edidiliko lomuxunganeki kuIsrael, la udanekwa
kutya Ondjovo oye lilongekida oku shilipalekwa.
86 Ondjovo yaKalunga oya yela ngahelipi, melandulafano,
efimbo keshe! Ngaashi ashike Urim naTummim, ngaashi nda
popya, oufiku winya. Urim naTummim opo a li, nokakele
edidiliko le uya moUrim naTummim oo, ewi inali didilikwa. Ope
noku kala edidiliko. Edidiliko tali shilipaleke ewi. Newi tali
shilipaleke edidiliko, kutya ola dja kuKalunga. Ewi ledidiliko
olo tali popi “eheno” ile “ahawe.” Nge Kalunga okwe li anya,
hano Ewi otali popi “ahawe.” Nge edidiliko opo la li, Kalunga a
popya “eheno.” Elandulafano laKalunga inali lunduluka. Ohatu
dulu oku kalamo eetundi, ashike inali lunduluka.
87 Tala, omuxunganeki Jona, tala kedidiliko olo. Okwa li
mondjila yaye ta i kuTarsis. Okwa ya kuNinive, ndele ta kufa
o—ondjila yokuTarsis. Vahapu ova tokola Jona. Jona ina wanoku
tokolwa. Okwa li omuxunganeki. “Eenghatu domuyuki ohadi
wilikwa kOmwene,” ndele okwa ya mondjila yaye yokuTarsis.
Ndele ohatu kendabala oku tokola omulumenhu, ashike Jesus
ine mu tokola.
88 Didilika, Ye okwa ti, “Ngaashi Jona a li medimo loshi,
omitenya nhatu nomaufiku,” otashi ka kala edidiliko, “osho yo
Omona womunhu ta ka kala medu, omitenya nhatu nomaufiku.
Ndele epupi lii lovahaeli otali kongo edidiliko, ndele itali pewa
edidiliko okudja kuKalunga, dimbuluka, ndele nee edidiliko
laJona.” Edidiliko laJona oshike? Enyumuko. Naali epupi olo
Sodom, ovahaeli, oluhaelo lopamhepo, ta-…tali haele oluhaelo
lopamhepo nOshili yaKalunga, tali I sheke. “Epupi lii lovahaeli
otali kongo edidiliko, ndele otali li mono, otali kala edidiliko
lenyumuko.” Tala, Jona…

89 Ovanhu ovo ova li ovapaani, nova li vanene…Osha li
oshilando shoipindi. Elandifilo linene ola li eeshi. Ova tumina
eeshi moshilongo ashishe. Ovalumenhu ova li ovayuli veeshi.
Oyo ya li oilonga. Ndele ova kala ovapaani, ove linyongamena
oinamwenyo noikalunga, nova ninga vaii lela.
90 Ngaashi oshiwana eshi paife, shi yadi omilele noHollywood,
nomaludi aeshe, nokuli meengeleka. Ndele didilika eshi sha
ningwa po. Oshike, omafimbo amwe nokuli omilele oda wapala
mongeleka ya ifanwa oshinanena. Ongahelipi oshiwana eshi
tashi fikama koshi yoshinima shatya ngaho? Tave li ifana
Ovakriste, noku lihumbata moinima yatya ngaho, otashi fikama
ngahelipi?
91 Ngaashi kaume kange muwa, Jack Moore, a ti, omido da ya,
“Nge Kalunga okwa efa oshiwana eshi shi ye nasho, Ye okwa
wana, onga ashike Kalunga, a nyumune po Sodom naGomorra,
noku va pa ombili molwa oku va xwika po.”
92 Omwa yuka kepangulo. Kape nomukalo umwe oku shi
tambula. Shi shangeni mEembibeli deni. Ohandi kulupa.
Taleni nge itashi i kepangulo. Nge onda kala onghalamwenyo
iwa, ohandi shi mono, efimbo liwa. Omido dikwao dishona
otashi aluka.
93 Jona. Okwa li tava yulu eeshi, hanga pokati komutenya, nope
uya kalunga komefuta, penya, oshi, ya lotokela komutuni noku
kungila omuxunganeki komutuni. Edidiliko ngahelipi!
94 Kalunga okwa tuma omuxunganeki Waye, netumwalaka.
Paife ova mona edidiliko, ova itavela edidiliko, paife
etumwalaka oshike? “Lidilululeni!” Olo ewi ledidiliko. Ewi
ledidiliko olo, “Lidilululeni, ile momafiku omilongonhe otamu
hanaunwa po.” Ove shii nawa oku lidilulula.
95 Jesus okwa ti, “Otava tokola epupi eli, shaashi ove lidilulula
keudifo laJona; munene edule Jona oku li apa.”
96 Ewi ola li, “Lidilululeni, ile momafiku omilongonhe otamu
hanaunwa po.”
97 Omuxunganeki Johannes, okwa holoka, edidiliko la
holoka lomuxunganeki, konima yomido omafele anhe pehe
na omuxunganeki. Ove na omaulongelwe aeshe. Ohandi lipula
kutya epilakano ve na ngahelipi! Omido omafele anhe, pehe
na omuxunganeki, ashike efimbo ola fika opo Messias e uye.
Paife, Johannes okwa li edidiliko, e li omuxunganeki, kutya
Messias okwe lilongekida oku popya, ewi ledidiliko; molwaashi,
muMalakia 3, otwa mona mo, “Ohandi tumu omutumwa Wange
komesho Yange.” Elia ote uya komesho Yaye, ndele Elia okwe
uya. Johannes, momhepo nomeenghono daElia, okwe uya nokwa
ninga naana eshi Omishangwa da ninga, ndele inave shi uda
ko. Omushangwa osho wa ti. Ye okwa li edidiliko, edidiliko
lomuxunganeki, kutyaMessias ota ka popya.

98 Omuxunganeki oo, e shi shii nawa, nafiyo ta ti, “Oshike, ope
na Umwe a fikama mokati keni, paife ngaha. Messias oo handi
popi, oku li mokati keni. Inandi wanoku ditula eenghaku Daye.
Oye Umwe ta shashe nOmhepo Iyapuki nOmundilo. Ohandi
shashe nomeva, mu lidilulule, ndele nee Ye ota shikula nge. Ye
oku li mokati keni paife.”
99 Efiku limwe okwa mona Omulumenhu omunyasha te uya,
ta ende. Okwa mona Oluudi lOmundilo olo, molupe lOnghuti,
tai di kEulu; Ewi, tali ti, “Ou Omona Wange omuholike, muOu
Nda hokwa oku kala mo.” Tali ti, “Ou Nda hokwa oku kala,”
oshityalonga ashike manga oshityahololi, onghee oshe lifa.
“MuOu Nda hokwa oku kala,” ile, “muOu Nda hoka oku kala,”
itashi ningi eyooloko. Didilika, “Nda hokwa oku kalamuYe.”
100 Johannes okwa ti, “Ondi li ondombwedi kutya Ye ou a
lombwela nge mombuwa,” ha koseminali, “mombuwa, ta ti,
‘KuOu to mono Omhepo tai kulukile, noku kanghama ko,’ amen,
‘Oye Ou ta shashe nOmhepo Iyapuki nOmundilo.’ Ndele ondi li
ondombwedi kutya osho Oshili.”
101 Osha li shike? Omuxunganeki oo okwa li edidiliko kutya
Messias oku li poku popya.
102 Messias okwa li shike? Messias okwa li Ondjovo, mouyadi.
Ye okwa li ouyadi waKalunga. Omuxunganeki okwa li Ouyelele
munini tau vilima. Ashike muYe omwa li Ouyelele aushe, wa li
muMessias ou, osheshi Ye okwa li oKalunga a hololwa, a ninga
Immanuel, Kalungamokati ketu e li mombelela younhu.
103 Messias okwa li poku popya. Ndele didilika, Ombibeli oya ti,
kutya, “Ondjovo yOmwene ohai uya komuxunganeki.”
104 Paife apa opa fikama Johannes, oo Jesus a ti okwa li
“omuxunganeki munene ina kala ko nale.” Jesus osho a ti,
Mateus ekapiteli eti11, “Omwa ka talele shike, omunhu te
linyenganyengifwa komhepo keshe, oukwaongalo ou owa ti,
‘Ohandi ku pe shidulife; ninga eshi’? Ha Johannes! Ahawe,
ahawe. Omunhu ou ta dulu oku linyenganyengifwa, a endwe
koshi? Ahawe, ye okwa li a pashuka, omuxunganeki a pama.
Omwa ka talele omulumenhu a djala omidjalo doupristeli?”
Ndele Ye okwa ti, “Ahawe, vo ohava kala meembala deehamba.
Ohava hombolifa ovanyasha, okuxupita ouhanana, noku paka
ovakulupe. Osho ve li. Kave shii sha kombinga yEongamukonda
leememo kuvali. Hano omwa katalele shike, omuxunganeki?”
Ye okwa ti, “Oku dulife pomuxunganeki!” Shaashi, okwa li
omutumwawEhangano, a udanekwa kuKalunga okumu tuma.
105 Ndele didilika apa, Johannes okwa li a fikama momeva, ta
shashe, ta ti, “Ye ote uya.”
106 Ndele apaOndjovo, hamEulu vali, ashike oya ninga omunhu.
Ondjovo oya ninga omunhu, oshike sha ningwa po hano?
Omulandu waKalunga wOmushangwa oshike? Ondjovo oye uya

komuxunganeki, mwinya mombuwa, mwinya metale. Ondjovo
oye uya komuxunganeki.
107 Johannes okwa lyaamena, ndele ye okwa ti, “Onda pumbwa
oku shashwa kwoOve.”
108 Ndele muholike, mumwatate omukulupe, Ndokotola Davis,
Etumo longeleka yObaptiste, oyo ya shasha nge meitavelo
lOvakriste, nge opo e li apa konguloshi, inandi hala oku mu
udifa nai. Shaashi, oha kala omu moTexas, oku li apa okudja
koDavis Mountains. Ashike ohandi dimbuluka hatu shi patana
efiku limwe, ndele ame okamatyona. Ndele onda ti, “Ka shi li
mondjila, Ndokotola Davis.”
109 Okwa ti, “Oshike sha ningwa po, eshi hano Jesus a shasha
Johannes, ndele Johannes ta shashe Jesus, molwaashi Johannes
ina kala a shashwa.” Ka shi li mondjila kwaame.
110 Onda kala nda teelela, nda tala, nda kumwa. Itandi
tumbula sha kombinga yasho, ashike fiku limwe eshi Omwene
e shi holola.
111 Paife tala eshi Jesus a ti. Johannes okwa ti, “Onda pumbwa
oku shashwa kwoOve, omolwashike To uyile kwaame?”
112 Jesus okwa ti, “Nashi kale ngaha, osheshi fye otu noku
wanifa ouyuki aushe.”
113 Johannes oku shii Ou Ye a li. Ope novaleli vavali vounyuni,
ovaleli vavali vongeleka, Kalunga nomuxunganeki Waye, va
fikama pamwe. Paife, tala, ova wanene oku shiiva.
114 Jesus okwa ti, “Osho nashi kale, oshi li mondjila, ashike fye
otu nokuwanifa ouyuki aushe, Ondjovo ya udanekwa.”
115 Eyambo oli noku koshwa manga inali yandjwa. Johannes
okwa shasha Jesus molwaashi Ye okwa li Eyambo. Uwete?
Eyambo oli noku koshwa manga inali yandjwa. A ya ko, ndele
Eyambo tali koshwa, opo nee Ye a yandjwa. Ye okwa ti, “Oyo
Odjona yaKalunga.”
116 Ye okwa ya komutune, nope uya Omhepo yaKalunga oye uya
kuYe, tai ti, “Ou Omona Wange omuholike.” Uwete, Ye okwa
yandjwa hano koshiwana. Ashikemanga Eyambo ina li yandjwa,
oli noku koshwa tete; oyo omhango yEtestamenti Likulu. Eewa.
117 Messias oku li poku popya, molwaashi apa opa li edidiliko
lomuxunganeki. Naashi va mona omuxunganeki oo te uya
poshiningwanima, konima yomido adishe odo omafele anhe pehe
na umwe, ove shi shii, ewi lashikula olaMessias.
118 Paife nye ovaleshi vOmbibeli diladileni nawa okafimbo
kashona. Oku tala oushitwe waye, ove mu shekuna ngahelipi?
Ova shekuna ngahelipi kutya oye, Johannes? Oushitwe waye owa
didilikwa, omhepo yaye noushitwe waye owa didilikwa oku kala
waElia. Paife didilika omhepo eshi ili. Paife, okwa li Johannes
Omushashi, ashike omhepo yaElia oya li muye.



EWI LEDIDILIKO 15

119 Didilika, tete, Elia okwa li omulumenhu ou e hole ombuwa.
Uwete? Ndele Johannes okwa li omulumenhumombuwa.
120 Ndele Elia okwa li omulumenhu oo a tokola omukalo
wehangano, mefimbo olo, naashishe e na. Osho yo Johannes,
“Ludalo lomayoka nye. Olyelye e mu londwela oku kukuma
oupyuhandu? Inamu hovela oku tya, ‘Ondi na eshi, osho, ile
shinya.’ Kalunga ota dulu oku shitukifa omamanya aa ovana
vaAbraham.” Ou wete oushitwe uvali?
121 Ndele tala Elia, okwa tokola oipala aishe ya paindwa
yOoisabel vefimbo laye, ovakainhu ovo vehe nonghedi. Johannes
okwa ninga ngahelipi? Oshinima shelifa, kuHerodias. Aveshe,
osha etifa efyo lavo.
122 Tala Elia, konima a longa oshilonga shinene osho, ngeno
okwa kwatwa kolungwenye, okwa nangala noku ilikana
Kalunga e mu kufe po. Johannes okwa ninga shelifa, a nangala
noku li opo noku tuma ko ovalongwa vaye, ta ti, “Indeni mu ke
Mupule. Oye tuuOu ile natu teelele umwe?” Jesus oku shi shii.
123 Okwa li Elia. Oshi noku kala oushitwewaye. Okwa didilikwa
filufilu ngaashi Elia a li. Okwa li momhepo yaElia.
124 Oinoku uya oikando itano, omhepo oyo, oinoku longifwa:
Elia, Elisha, Johannes, Malakia 4, opo nee kOvajuda. Momafiku
axuuninwa, omo tuli konguloshi, momhepo yaElia. Paife
didilika.
125 Nena, onda hala u tale kovaxunganeki voshinanena vaAhab
nena, tava pitike Ooisabel vavo va kulule ko eexwiki davo, tava
painda oipala yavo, tava djala oubwila, tava shili ousekeleta,
kesheshimwe, “Oshi li nawa.” Ovaxunganeki vaAhab ve—vetu
vonena, tava ende pamwe neefikola davo, oshili, tave va wilike
nomalongoitavelo opaunhu nomaukwaongalo. Oshikwashike?
Ovaxunganeki vaAhab.
126 Otwa pumbwa Mika mukwao a holokele poshiningwanima.
Ile mefimbo laAhab, Elia okwe uya poshiningwanima. Ovo a,
udanekwa.
127 Tave va wilike, keshe oku ve va halela. Nge inava hala,
tave va ngwanyauna apa naapenya, otava i ko noku ya mwaashi
natango tava kaleke po elityo la—la—lavo lOukriste.
128 Iya, inava xupifwa, pehovelo. Oushitwe wavo otau shi yelifa.
Oto likola tuu omandjebele keno? Oto likola tuu omanuwa
koshitai shenyangwa?Oushitwewovene otau ulike kutya kave na
eshi tava longifa Ondjovo. Otave I ningi oindjola, noku I sheka.
Omanga ya shangwa, “OMWENEOSHOTATI, oinima ei oinoku
ningwa,” notave Shi yolo, noku Shi ninga oindjola.
129 Kape nonghumwe Jesus a ti, “Ohambakainhu
yokOumbuwanhu otai ka fikama pamwe noshiwana eshi, mefiku
laxuuninwa, noku shi tokola; osheshi okwa dja kominghulo
dounyuni, oku mona omulumenhu e na oshalinghenda

younongo.” Ye okwa ti, “Munene edule Salomo opo e li apa.”
Oshili. Salomo okwa li, mefimbo laye, okwa li umwemomafimbo
anene. Ovanhu aveshe ova itavela oshalinghenda oyo Kalunga e
va pa, Salomo ou, etumbalo la—laye ola andjakana. Ongahelipi
nge ovanhu fye vonena eli…
130 Ndele fye Ovaamerica, alushe ohatu kendabala oku mona
elandulafano limwe omhinge noukomunisi. Apa elandulafano
laKalunga, “Lidilululeni! Alukileni kuKalunga!” Elandulafano
limwe?Nge ove shi ningi kwaEli, ohatu dimbwa oukomunisi.
131 Eshi Israel ashishe sha itavela oshalinghenda oyo Kalunga
e va pa. Nge America ta yandje ashike o…ta itavele
oshalinghenda oyo Kalunga e tu pa, momafimbo aa axuuninwa,
Omona Waye, molupe lOmhepo Iyapuki, a nyumuka koufi, e li
mokati ketu paudaneko Laye. Ngeno tu Shi papatele!
132 Otashi i ashike kOvahoololwa. “Osheshi kape nomunhu te
uya kwaAme oku ninga Tate Wange e mu shila. Ndele aveshe
Tate apa Nge, otave uya.” Ombuto tai kunwa; otai wile, omukalo
ou nomukalo mukwao, ashike ope nombuto tai kunwa, nande
ongaho. Otai kwata omidi dayo keshe apa i li. Otave shi kwata.
133 Didilika, opo va li, notwa mona mo kutya mefiku olo, Ahab,
oshiwana osha kwata ko Ovaisrael va ninge keshe tuu oshinima
va hala va ninge, noku kala natango tave li ti Ovaisrael.
134 Nhumbi Elia oo a tokola oshiwana osho, naashishe
shi li muye, naKalunga okwe mu shilipaleka. Nokwa li
omuxunganeki.
135 Manga ashike euyo, osho yo Johannes! A ya muIsrael…
A hombola omwalikadi ou ku—kuHero-…kuHerodes,
omwalikadi wamumwaina Filippus. A ya lela koshipala shaye;
ina tungila eengonyo. Ka li a tila ovapresbyteria vamwe tave mu
kondo mo. Ina humbata okakalata koukwashilyo; oku li ashike
naKalunga. Okwa li omuxunganekiWaye. Ondjovo oya li pamwe
naye. Ka li e noku pula omubisofi washa ile ovadiakoni. Okwa
li a vaekwa. Okwa li e nOndjovo. Okwa ya lela koshipala shaye,
noku tya, “Kashi li pamhango opo u kale u mu na!” Omondjila.
Ina tungila eengonyo, nande oumwe.

Ovakainhu ovo vai tava haele, tava twikile!
136 Ngaashi Amos, eshi e uya poshiningwanima, okwa tala ko.
Katu shii nokuli apa a dja. Akutu, nhumbi a tala oshilando
shaSamaria! Ngaashi ovatalelipo va ninga, ashishe shiwa,
novaudifi aveshe ve li mombili no—noiwana, eamafano noiwana
nakesheumwe, natango ve li moulunde! Omesho aye a ningina
mo, omutwe waye wongwala tau taima, nongaha okwe uya ko.
Ina…ka li e noutalelo, ashike oku naOMWENEOSHOTATI.
137 Otwa pumbwa Amos poshiningwanima nena. Ohatu mu
tambula tuu? Nande nande, ngaashi a ningile nale. Ote
uya poshiningwanima, ta teyaula keshe ehangano, keshe

oukwaongalo, keshe okudjala kwoubwila kwovakainhu, keshe
okupandelwa kweexwiki kwaIsabel. Ote va teyaula po. Otave
mu taata mo mepandavanda, noku tya, “Omushemununi oo!”
Ashike ota kala e na OMWENE OSHO TA TI, osheshi osho sha
shangwa. Omaukwaongalo okwemu tambula ko? Ahawe.
138 Ka li e na ou ta yambidida elandulafano laye. Eshi shinene,
oshilando shiwa sho—shokahalu, ngaashi Samaria a li, otava
tambula tuu mukwetu ou munini ehe shiivike ehe nokakalata
koukwashilyo, pehe na ou te mu yambidida, ile sha? Ka li e na
eyambidido lasha. Ka li e nokakalata koukwashilyo, ke nofikola
a dja. Ashike oku na OMWENE OSHO TA TI. Ndele euyo
laye, ngaashi omuxunganeki, okwa li edidiliko. Ewi laye ola dja
kuKalunga, nola li la didilikwa mefimbo laJerobiam Omutivali.
Kesheshimwe a tonga osha wanifwa.
139 Paife ohatu hange, efiku eli tu li mo, eendululo ashike
lasho natango. Ovahongi novanhu, va fya ohoni oku fikama
koshiudifilo, ndele e—Evaengeli la ninga okatekete keendja
kuvo. Ova tila oku tonga sha, umwe ote va kondo mo mwaeshi,
shinya, ile shikwao.
140 Ope na ashike Omulumenhu umwe aeke ou ta dulu oku
ku konda mo mEulu, oKalunga. Noto ka kondwa mo ngahelipi
mEulu, u li mOndjovo Yaye? Oyo Ye e ku tumina.
141 Dimbuluka, Ombibeli oya ti, pefimbo olo ngaashi sha li
pefimbo laElia, pefimbo olo ngaashi sha li pefimbo laJohannes,
kutyaMalakia 4 ota ka alukila vali kedu. “Ohandi ka tumaElia.”
142 Ino shi lumbakanifa paife naMalakia 3, “Ohandi tumu
omutumwaWange komesho Yange.” Osha li Elia, yo.
143 AshikemuMalakia 4, Ye okwa ti, “Manga ashike Efiku linene
nolitilifa lOmwene inali uya, eshi edu alishe tali ka xwama
ngaashi ediko, novayuki otava ka enda kombada yomitoko
dovanawii,” oyo Omileniuma, “Ohandi tumu omuxunganeki
Elia.” Ndele ota ningi shike? “Ota alulile eitavelo lovana kooxe
voshiyapostoli,” kOndjovo. Oku noku kala omuxunganeki.
“Ohandi mu tumu.” Ota kala a didilikwa nawa. Oushitwe waye
otau kala wa fa waElia wa li, naana. Etumwalaka laye otali
kala la yukilila. Ota tokola, ta teyaula po. Ke na okwoongala,
ke na elongelokumwe, ke na sha, ashike ota kala e na OMWENE
OSHO TA TI.
144 Paife, dimbuluka, opa kala eengudu domaludi aeshe da
fikama ta di ti, “Ou omudjalo waElia, naeli elongo laElia.”
Ongudu aishe, ehangano, la ya mongudu yaElia, ile omudjalo
waElia. Kashi li paOmushangwa. Kalunga iha longo nongudu
yatya ngaho.
145 Eshi Elia e uya poshiningwanima, naJohannes Omushashi,
aveshe ova tokola eengudu nehangano. Inave shi ninga. Ye okwe
va tokola, omukalo va ninga; Elia naJohannes, aveshe. Kape na



18 ONDJOVO YAPOPIWA

ongudu ile oukwaongalo. Ashike aveshe, mwaaveshe vomefimbo
lavo, ova tokola eengudu nomahangano.
146 Oshike hano? Edidiliko lefimbo lexulilo otali shikula lela
Ewi lefimbo lexulilo. Elia okwa wanoku uya poshiningwanima,
omulumenhu a vaekwa nomhepo oyo; omulumenhu womoixwa,
nosho tuu, omuholi wayo, note uya poshiningwanima a
shilipalekwa. Paife tala eshi Omushangwa tau ti paife, nopo
nee ito pukifwa, uwete, edidiliko lefimbo lexulilo nEwi lefimbo
lexulilo.
147 Kalunga ina longa nale nongudu, kashi mo mOmushangwa.
Ye okwa longa nahandimwe, molwaashi omunhu keshe okwa
yooloka kumukwao. Omunhu keshe, ooshinguba vetu ova
yooloka, omayulu etu okwa yooloka, omalihumbato etu okwa
yooloka. Ye oha kufa omunhu umwe, Ye ohe mu tula nawa
mombili fiyo ta ningi Ondjovo oyo.
148 Olo etomhelo Paulus, okwa ti, “Opo ndihe linenepekele
Ehololo, onda pewa omutumwa waSatana.” Uwete? Mateus
okwa shanga, Lukas okwa shanga, Markus okwa shanga,
aveshe vomuvo, ashike, ova shikula Jesus nova shanga eshi
Ye a ti. Ashike Paulus oku na ehololo laOu Ye a li, uwete,
osho oshinima a—a mona. Ehololo laye ola li linene, Ye okwe
mu shangifa Ombibeli, ngaashi Moses wEtestamenti Likulu.
Omulumenhu munene oo, Paulus, ehololo olo e na, oku shi
shii kutya Jesus wEtestamenti Lipe oYehova waLikulu. Oku
na ehololo laYo, nokwe liyandja kOvaheberi, ko…nosho yo
ko—kOvaroma, nokOvaefeso, no—nokwaaveshe. Okwa—okwa
shanga eenhumwafo edi. Didilika, konima yedidiliko Laye la
tetekela, hano okwa shanga eenhumwafo.
149 Oushitwe ou weuyo otau kala welifa. Itashi kala ongudu.
Otashi kala omulumenhu umwe. Kalunga ina longa omukalo
umwe ashike onomulumenhu umwe. Paife, Elia kali ongudu,
Johannes Omushashi kali ongudu, ova li handimwe. Kalunga,
Malakia 4, ina tya, “Ohandi tumu ongudu.” Okwa ti, “Ohandi
tumu Elia!” Ondjovo ihai lundululwa.
150 Paife, tala, edidiliko lefimbo lexulilo nEwi otali uya
melandulafano lOmushangwa ngaashi sha udanekwa.
151 Otwa hala oku shiiva kutya oshike tashi kala edidiliko
lexulilo? Jesus okwe tu lombwela, muMateus 24 no25. E tu
lombwela, yo, mEhololo, omukokomoko aushe okudja oni6…
ile yo1, sha yukilila, iya, ekapiteli eti10. Hano Ye okwe uya
mekapiteli eti19, Omileniuma ya ya mo peuyo Laye, a londa
konghambe itoka.
152 Otashi uya, edidiliko lefimbo lexulilo. Paife pwilikina, moku
pata. Otashi uya naana ngaashi Omushangwa tau ti. Paife
didilika Ewi ledidiliko.
153 Paife, Jesus, muLukas 17:30, okwa udaneka edidiliko
lefimbo lexulilo. Edidiliko laxuuninwa, ola li Kalunga a holoka

molutu lounhu ou a dula oku konakona omadiladilo aa a li
momadiladilo aSara, metwali konima yaye. Osho Ye a ti. Olo
edidiliko Ye a udaneka pexulilo. Ashi-…Oshike Ye a ti tali
ningi? “Otaku shiivika momafiku, omafiku axuuninwa, eshi
Omona womunhu ta hololwa.” Ta hololwa! Ngeenge Omona
womunhu a hololwa, otashi kala edidiliko Ye ta hololifwa. Paife
tala nge hasho Ya ti. Naana osho ya ti.
154 Paife oto dulu oku tya, kutya, “Ahawe, otashi kala shimwe
shilili. Ahawe, otashi kala etungilo linene, eshi shinene, ile eshi,
ile ongongahangano yonhumba inene, ile shonhumba”? Akutu,
ahawe. Ahawe, oshi li kokule. Oshi li kombinga ikwao. Oshi li
omhinge naashi Kalunga a ti ota ningi, Ye ote shi ningi.
155 Didilika eshi twa tonga paife. Omishangwa osho tadi kala
naana, shaashi otu na edidiliko laSodom, moushitwe. Onaini
pa kala oushenge, omalundululo naikwao, ngaashi i li paife,
“epupi lii lovahaeli,” ngeenge ito dulu nokuli oku tema kokino
yoye kakele ku na omashendjo onhumba anyata, ekako loinima
yoHollywood? Ndele ovanhu, otave li ifana vovene Ovakriste,
tava fyaala meumbo koshiongalele shomailikano ve shi tale.
Otashi ulike omhepo ei i li mwoove. Omondjila. Novakainhu tava
djala ve va fa, novalumenhu tave va twala ngaashi tava ningi oko.
Ohatu ka ninga oHollywood oshihopaenenwa shetu, ile ohatu ka
itavela Ondjovo yaKalunga kusho?
156 Ndele ongudu yelifa oyo otai dulu oku mona Ondjovo
yaKalunga ya shilipalekwa, naashi tava ningi? Shi yola.
Molwaashi, ova fya, va fya Oukwaalushe. Kava li ve nomwenyo.
Ngeno ova li ve nomwenyo, alushe ngeno ove nomwenyo, Alushe.
Ashike inava kala ve nomwenyo. Alushe ova kala va fya. Akutu,
otava dulu oku kala va pushwa, va itavela eshi, osho, ile
shikwao.
157 Jesus okwa ti, “Ovanaihelele nye,” kuvo, kovapristeli
mefimbo linya. “Otamu dulu ngahelipi oku tonga oinima iwa,
omanga eshi shi yadi momutima okanya otake shi popi? Tamu
ifana Nge ndimuwa, ‘Rabbi muwa, Omuhongi muwa’?” Ye oku
shii eshi shi li momitima davo. Ye okwa konakona eshi shi li
momitima davo. Ye okwa li Ondjovo.
158 Ombibeli oya ti, “Ondjovo yaKalunga oi neememo idule
eongamukonda leembinga mbali, nomukonakoni womadiladilo
aa e li momutima.”
159 Paife, edidiliko laSodomolo ola aluka,moushitwe. Ndele nge
kesheshimwe oshi li naana pandodo omukalo sha wanoku kala
moushitwe, hano oto shi lekele ngahelipi, okudja momadiladilo
oye, kutya pamhepo ke li apa pefimbo lelifa? Omakalepo aeshe
oku li poshiningwanima. Heeno, kesheumwe ota tu kumwe,
oushitwe ou li mondjila; ashike, akutu, pamhepo, inava hala oku
shi itavela, molwaashi Oye lidopamelongo lavo.

160 Lukas 17 oye edidiliko. Lukas 17 oye edidiliko olo Jesus a
ti, kutya, momafiku axuuninwa, oiwana neengeleka novanhu
otava kala ngaashi sha li muSodom, ounyuni wOvapaani, manga
ashike oku xwikwa po kwaSodom. Notapa kala ongudu, ya
teelela, ngaashi Abraham. Shuna konima, eshi Jesus a ti,
“ngaashi sha li pefimbo laSodom,” shuna konima u mone eshi
sha li muSodom. Ye okwa lesha Ombibeli yelifa twa lesha,
Ombibeli yelifa, paife shuna konima u tale eshi sha li.
161 Opa li ongudu ya hoololwa, ya ifanwa mo, ongudu
yaAbraham, okwa li va teelela omona a udanekwa. Ovasodom
inava itavela sha kombinga yasho. Nopa li sha lomoka, oshilyo
shongeleka muSodom. Tala kOvaengeli vatatu ovo ve uya
kukeshe umwe womuvo, tala omadidiliko aa va ulika, opo u
mone omadidiliko aa tu li muo.
162 Paife, otashi kala edidiliko. Newi ledidiliko otali kala
Malakia 4, “oku alulila ovanhu kEitavelo looxe voshiyapostoli.”
Ope na edidiliko, ope na Ewi, naana paOmushangwa. Uwete?
Edidiliko olo edidiliko olo la li kuSodom, Kalunga a holoka
momaunhu.

Ndele Ye okwa ti, “Omwalikadiwoye oku li peni, Sara?”

Ta ti, “Oku li metwali, konima Yoye.”
163 Ta ti, “Ohandi ke ku talela po pefimbo ngaali Nde ku
udanekela.” Ndele Ye ta ti…
164 Ndele Sara, monima, konima Yaye, ta ti, “Otashi dulika
ngahelipi, ame omukainhu a kulupa, ye omulumenhu a kulupa?
Nongaashi omulumenhu wange opo, omulumenhu a kulupa,”
ta ti, “katu na sha shatya ngaho mufye.” Ta ti, “Itashi dulika
nande.”
165 Ye okwa ti, “Oshike Sara e shi limbililwa, ta ti momutima
waye, ‘Oinima ei otai dulika ngahelipi?’”
166 Ndele Jesus okwa ti kutya otashi aluka vali. Paife,
dimbuluka, Abraham okwa ifana Omulumenhu oo, “Elohim,”
Kalunga. Kalunga Ye osho e noku kala. Omolwashike? Ye
ota dulu oku konakona omadiladilo, ndele Ye okwa li naana
pefimbo. Ndele Elohim, Omhepo Iyapuki, (ha omunhu mukwao)
Omunhu elifa a alukila mongeleka noku ninga oshinima
shelifa, osho tashi kala edidiliko. NEwi otali kala, “Oku va
ifanena kOndjovo, oku alula Eitavelo lovana kooxe.” Ope na
edidiliko nEwi.
167 Omadidiliko alushe okwa tambulwa ko, ashike Ewi inali
tambulwa ko. Kave hole Ewi, ashike ova kufa edidiliko. Alushe,
ove li kufa. Ove hole edidiliko, shaashi ove hole oku li tala, tali
va hafifa. Ashike, Ewi, inava hala oku—oku li ninga. Dimbuluka
paife Ewi.

168 La shuna vali kOndjovo. Edidiliko laJesus laMessias,
paJesaja 35, “Oshingudu otashi ka nuka ngaashi omenye,”
naashishe eshi.
169 “Okwa li shikumwifi!” Akutu, ove shi tambula ko.
Okwa li shiwa. Ove shi itavela. Ova itavela edidiliko. “Ila,
Rabbi, kongeleka yange, ohatu Ku pe elongelokumwe liyadi.
Oshili, otwe Ku itavela. Ove omukumwifi. Ove oRabbi. Ove
Omuxunganeki omunyasha. Ila mo! Elongelokumwe lomaludi
aeshe! Edidiliko olikumwifi.”
170 Ashike eshi Ewi la popya, ndele tali ti, “Ame naTate Wange
Umwe.”
171 Akutu, kutu, inave Li itavela. “Oto liningi Mwene Kalunga.”
Inava hala Ewi. Ove hole edidiliko. Ove shi shii, ove shi dimina
kutya edidiliko laMessias, ashike, Ewi, kave Li hole.

“Oilonga ei Handi i longo nanye yo.”
Ndele ova ti, “Oye Belsebul.”
Ye okwa ti, “Ludalo lomayoka nye.”

172 Akutu, ove tonde Ewi olo. Ova ninga shike? Ova tuva mo Ewi
olo mokati kavo. Ove Mu tuva mo.
173 Jesus okwa ti, “Nge ova ifana Mwene weumbo, ‘Belsebul,’
oshifike peni tava ifana ovalongwa Vaye?”
174 Dimbuluka, mEhololo 3, pEfimbomudo laLaodikea. Ou
oLaodikea; edidiliko laSodom otali uya. Ewi, “Oku alukila
kOndjovo, kokule nomalongoitavelo aa nomaukwaongalo, noku
alukila kOndjovo,” eshi Tai uya, paEhololo 3, Ye okwa tulwa
kondje yongeleka, ngaashi sha li.
175 “Edidiliko oli li nawa, ashike ha Ewi.” Inava hala oku longifa
sha Ewi. Ahawe, ahawe; Ewi. Ashike Moses okwa ti, nge inava
hala, ile…
176 Kalunga okwa ti kuMoses, “Itava itavele ewi lotete ledidiliko
lotete, va kendabala newi litivali. Ndele nge itave shi ningi,
hano kufa omeva u a tile poukukutu.” Oshe shi mana. Opuwo.
“Likosha, pupula o—ondwi keemhadi doye,” moitya imwe,
ngaashi Jesus a ti. A ti, “Teka omeva momulonga, a tila
poukukutu, taa ningi ohonde, noku ulika kutya osho tashi ka
yavwamo, ohonde.” Onghee osho naana sha li.
177 Nge itava itavele edidiliko, hano edidiliko lititatu li mona.
Oilongayakuli aishe oi na omadidiliko atatu, nge ola tumwa
kuKalunga. Jesus oku na omadidiliko atatu. Moses oku na
omadidiliko atatu. Noa oku na omadidiliko atatu. Elia oku na
omadidiliko atatu. Kesheshimwe oshe uya momadidiliko atatu.
Didilika. Pwilikineni, ookaume.
178 Otaku toko unene. Ondi…Akutu, kutu, nghi shii nge okwa
toka, etata letata.

179 Nge oto itavele edidiliko laSodom, laLukas, uwete, ngaashi
Ye e shi udaneka; owa itavela edidiliko laSodom, hano oshike
ito tambulile Ewi laMalakia olo la shikula edidiliko, oku “shuna
kOndjovo”? [Okanhele kehe na sha mokateipa—Sd.] Ombibeli
osho ya ti, nou shi wete, hano pwilikina kEwi ledidiliko.
180 Kukuma oupyuhandu ou tau uya! Ino lipula, “Molwaashi
ondi li ndoUPC, Oiongalele yaKalunga, Omethodiste, Obaptiste,
Opresbyteria, ondi noufemba oku ya mo.” Kalunga ota dulu a
shitukife omamanya aa ovana vaAbraham. Shuna kOndjovo!
Pilamena koukwaunyuni woye nokomikalo doye dopahangano,
naikwao. Kalunga ote va kombo ko kedu. Ye ote va ninginifa
moule wefuta lokudimbwa, ngaashi ashike Ye a ninga Egpiti eshi
Ye a ifana Israel, oshiwana okudja moshiwana. Ngeenge Ye a
ifanamoOmufukomongeleka, ota pitile momahepeko, ta yaveke
ohonde yaye kedu. Kukuma oupyuhandu ou tau uya, osheshi ou
li popepi!
181 Ito dulu oku mona oinima ei uhe…Nghi shii eshi to i
diladilile. Ondi na ashike oshinakuwanifwa shoku i lesha noku
i popya. Oshi li kwoove! Oto dulu okwiitavela edidiliko, hano
itavela Ewi olo la shikula edidiliko. Akutu, kutu!
182 Tala, Moses, olupe loku dja mo paife. Okwa li e noku
lombwela ovanhu ovo kombinga yeudaneko olo la pewa ooxe.
“Onda dimbuluka eudaneko Lange kooxe yavo.” Nopaife o—
oshike Moses e noku ninga? Oku alulila omitima dovanhu
kwaashi ooxe va ti. Ndele ngaashi Moses a li, osho yo Malakia 4,
“oku alulila ovanhu kEitavelo looxe.”
183 Omakundakundo aeshe aa omaukwaongalo, nosho tuu,
shuna kOndjovo! Ondi mu shii, ovanhu vahapu mwa hala oku
shi ninga; itandi mu hanyene ashike apa. Outeipa ava otava
i nounyuni, uwete, keshepamwe. Itandi mu hanyene, ashike
ohandi hanyene keshe tuu ou e li, apa ka wanena. Ame omukuni
wOmbuto. Osho ashike ndi shii oku ninga. Oshi li kunye oku
ninga ehoololo. Kukumeni oupyuhandu ou tau uya, vanhu!
184 Ino lipula kutya ove shaashi Omupentekoste. Ino lipula
kutya ove meme woye okwa li muwa, Omumethodiste a yapulwa,
ile tate woye omuwa, Omubaptiste ha ingida. Ino lipula kutya
osho oshi na sha naave. Ino lipula kutya ou li wongeleka oyo
va tunga, ile ongeleka oyo to tungu paife. Ino lipula kutya nye
Ovapentekoste hamu popi momalaka noku tutula mOmhepo,
noku lotauka polukolongo, omido omilongonhe da ya. Ino lipula
kutya shaashi ou na oiongalele yeveluko, nosho tuu.
185 Ino ponya oku mona edidiliko olo, Oluudi lOmundilo, olo
Kalunga a shilipaleka; newi konima yaLo, oku shuna, shuna
kuKalunga. Ino efa Li ku koye po. Ope na edidiliko nEwi.
186 Ngeenge omunhu a holoka nedidiliko, ofikola ikulu
yediladilo yelifa, ope na shimwe sha puka, inali dja kuKalunga.
Akutu, kutu! “Yelekanifeni elila Laye paife!” Paife, owe shi

itavela? “Hano aluka, Akutu omupofi nomuhanaunwa, kuwoye
mwene.” Ombibeli…Omushangi weimbilo okwa ti:

Oiwana otai topoka, Israel ota penduka,
Omadidiliko oo Ombibeli ya xunaekela;
Omafiku Ovapaani okwa valulwa, a dingililwa
koiyangifo;

“Aluka, Akutu omuhanaunwa, kuwoye
mwene.”

187 Aluka! Shuna! Omuxunganeki okwa ti, “Otapa kala
Ouyelele pefimbo longuloshi.” Manga ashike Etango inali laula
filu, otapa kala Ouyelele. Enda mOuyelele fimbo pe na Ouyelele.
Konima yefimbo Ongonga Hangano otai ku hange, nokape na
vali omhito yOuyelele.

Natu nyongamekeni omitwe detu.
188 Tate Omukwaulu, oshi li momake Oye paife. Onda—onda
kuna Ombuto. Nghi shii apa Ya wila. Ohandi ilikana opo U Di
yambeke keshe apa Di li. Ndele na Di mone onhele Yado moule,
noku dikula po eenhele demanya, nomidi adishe dasheneka
deinda, nongaashi sha li, noku kufa mo okuhaitavela akushe
mondjila. Shi wanifa, Tate. Otwe shi yandja paife kwoOve,
mEdina laJesus Kristus. Amen.
189 Nomitwe deni da nyongamekwa, omesho eni a pata.Mongula
oufiku oku noshililo. Ovalunde vomoshilando, ohandi…
Omwene nge e shi hala, ondi noku popya navo. Ohandi popi
neongalo lalumbakana paife. Inandi yeleka oku shi udifa; otashi
va pofipaleke shi dule nale, moshiongalele shatya ngaho.
190 Ashike, ove, konguloshi, owa itavela kutya owa mona
edidiliko, nowa uda Ewi, nge owa uda nowa itavela? Ndele ino—
ino uda, owa itavela ashike ino Li tambula natango, Kristus
mouyadi Waye, iho yelufa eke loye? Ndele omutwe keshe nau
nyongamekwe paife, neisho keshe la pata. Yelufa eke loye, to
ti, “Dimbuluke nge, Mumwatate Branham, ngaashi to ilikana.”
Ohandi hafe oku shi ninga. Kalunga ne ku yambeke.
191 Tate Wetu Omukwaulu, Ombibeli oya ti, “Vahapu ava va
itavela ova shashwa.” Ohandi ilikana, Omwene, opo ovanhu ava
va yelufa omake avo, ava va itavelamo. Inava shashwameshasho
lOukriste, nava mone ongeleka hai shi ningi, va shashwe. Shi
wanifa, Omwene.
192 Inava shashwa ashike nomeva, osho shi li ashike e—edidiliko
lokombada kutya shimwe meni osha ningwa po. Ombibeli oya
ti, “Ope na Eitavelo limwe, Omwene umwe, eshasho limwe,”
neshasho olo eshasho lopamhepo. Olutu la koshwa, olo euliko
alike, ile oku yandja edidiliko kutya shimwe meni osha ningwa
po. Ashike omwenyo oo u noku shashwa nOmhepo Iyapuki, oo
Oukwaalushe tau uya moushitwe wounhu oo noku u lundulula,
oku u ninga omwiitaveli. Ohandi ilikana opo va tambule
Omhepo Iyapuki. Onde va yandja kwoOve paife, onga oixuulwa

yEtumwalaka, noyefilonghenda laKristus. MEdina Laye, onda
ilikana. Amen.

Paife nomitwe deni da nyongamekwa, nengungumano.
193 Ondi na ko ashike ominute heyali, itandi—itandi dulu
oku pita mo pefimbo. Itandi—itandi—itandi dulu oku ninga
omukweyo weilikaneno mokafimbo oko. Ohandi ke mu indila
ashike mu kale omutumba apa mu li. Ombili oku mu kaleka mo
kwa toka. Ohatu ka ilikanena keshe umwe. Ovanhu nye, vamwe
vomunye apa mu na oukalata veilikaneno, inamu lipula, ohatu
mu hange.
194 Ashike ohatu ka tala ashike nge Omhepo Iyapuki otai tu
hololele paife, nge owe Mu itavela nowa itavela kutya eli
edidiliko. Dimbuluka, Omwengeli, Ye okwa li omunhu; Ye okwa
lya, Ye okwa nwa komesho yaAbraham, ndele tuu Ye okwa dula,
ndele Sara metwali, Ye okwa dula oku konakona omadiladilo aa
a li momutima waye. Ola li edidiliko. Ye okwa li Ondjovo. Paife
nge Ondjovo oye uya ashike kufye, hano, yo, Ye okwa udaneka
oku ninga oshinima shelifa.
195 Paife nye ava mu li mengungo, ava muhe na oukalata
veilikaneno, nomu shii kutya itamu ka kala momukweyo, itandi
dulu oku konakona kutya eshi oshike kakele Omwene ta ulikile
nge. Ohandi…Ndele owa itavela kutya Kalunga oha velula
shili ovanaudu. Onda—onda hala u—u itavele paife ngaha,
mokafimbo kashona. Ndele ilikana ashike, to ti, “Omwene Jesus,
omulumenhu ondi mu shii, ta popi, o—omulumenhu, ashike
okwa lombwela nge kutya, okwe tu lombwela konguloshi, nokwe
shi tu yelifila; kutya, Omhepo Iyapuki, oyo ounyuni itau dulu
oku dipaa.”
196 Ova dula oku dipaa Jesus eshi Ye a li mombelela; ove Mu tula
mefyo. Ashike paife Ye okwa nyumuka, monghalo ya vadimifwa,
Ye ita dulu vali oku dipawa. Ndele Ye okwa ti, “Okafimbo
kashona ounyuni itau mono Nge vali. Ndele, nye,” ovanunwa,
ava va nuninwa kOmwenyo waAlushe, Ongeleka, Omufuko,
“otamu mono Nge, osheshi Ohandi kala pamwe nanye, munye,
fiyo okexulilo. Oinima ei Handi longo nanye yo otamu i longo.”
Omaudaneko aeshe aa Ye a ninga.
197 Paife, ondi shi shii kutya eshi Ye a li oku kedu, Ye, Kalunga
okwa limuYe. Ye okwa li Kalunga. Ye okwa li ouyadiwaKalunga.
Ye okwa li Ondjovo yaKalunga aishe ya hololwa.
198 Ndele Ombibeli natango oKalunga, Ondjovo, nope na
omahololo amwe natango e noku hololwa. Ndele Ye okwa ti,
“Momafiku axuuninwa, ngeenge ounyuni wa ningi ngaashi
Sodom natango, Omona womunhu ota hololwa.” Ndele edidiliko
laSodom otali aluka, nopo nee Ewi otali ifanununa ovanhu, ava
va nuninwa kOmwenyo.

199 Otu shi shii, eshi Ye a li oku, opa li ovanhu eemiliona kedu,
ava vehe shii kutya Ye oko a li; kape netomhelo oku shiiva.
Uwete? Ye okwe uya kwaava va nuninwa oku shi mona.
200 Paife ilikana. Paife kala shili wa mwena. Ino linyenga. Keshe
apa u li, momahalandjadja, polukolongo loposhi, keshe apa u li,
ino—ino linyenga, kala ashike shili wa ngungila, noku ilikana.
201 Tya, “Omwene Jesus, Ombibeli oya ti, mOvaheberi 4, kutya
Ove paife ‘Omupristeli Omukulunhu ou a kumwa keliudo
loungone wetu.’ Notu Ku wete kedu, eshi Wa li oku kedu,
omukainhu oshikando shimwe okwa kuma oshikutu Shoye,
nOwa punguluka, ndele to ti, ‘Olyelye a kuma Nge?’” Okwe
liholeka, ashike tuu eitavelo laye ola didilikwa. Jesus okwe mu
lombwela kombinga yetiko lohonde laye, ndele ta ti ye “eitavelo
ole ku velula.” Paife Ye Omupristeli Omukulunhu elifa oo. Nge
Ye okwe lifa onghela, nonena, nofiyoalushe, Ye oku noku longa
omukalo welifa, nge owe—nge oweMu kumu.
202 Ndele osho ota shi ti shike hano? Ope noku kala ombelela
younhu, kedu, oku popya Ewi Laye. “Aame Omuviinyu,
onye oitai.” Kape nomukalo woku shi henuka, ookaume.
Omushangwa ashike. Osho Oshili. Nye ovahongi shi itaveleni,
konima oko? [Ovahongi tava ti, “Amen.”—Sd.]
203 Paife oko, kaleni ashike shili mwa ngungumana noku
ilikana, tya, “Omwene Jesus, nandi kume oshikutu Shoye.”
204 Nouwete ava ve li popepi naame, omanha omilongombali
ile edulife po. Nghi shii omwenyo u li opo. Nghi wete nokuli
umwe oo shili ndi shii, konguloshi, omutumba apa; kakele kuPat
Tyler e li omutumba apa komesho, kaume kange. Ope novanhu
keembete, nokomalutala.
205 Otwa mona oshiningwanima sholutala sha patuluka
onguloshi, nomulumenhu okwa yambuka ko noku ya.
Omolwashike amushe itamu shi ningile, konguloshi? Uwete,
itavela ashike, osho ashike u noku ninga. Oukalipo Waye otau
shi ningi. Apa Ye opo e li, ou noku fikama naYe e ku nyumune
mefiku laxuuninwa.
206 Paife, ava mwa itavela, notamu lipula tamu shi ilikanene,
taleni ashike oku paife.
207 Ngaashi Petrus naJohannes va ti, “Tu tala.” Nova tala
nekoneneno, omulumenhu okwe shi ninga, a teelela oku mona
sha. Okwa ti, “Oshisilveri noshingoldo nghi shi na, ashike eshi
ndi shi na…”
208 Paife, eveluko nghi li na, ashike eshi ndi shi na,
oshalinghenda okudja kuKalunga, ohandi shi ku pe. Nge to
itavele ashike, Kalunga ote shi longo. Ohandi ku indile ashike u
shi itavele. Eshi ndi shi na, ohandi shi ku pe. Nge to shi itavele,
Kalunga ote shi longo. Shi kendabala.

209 Apa, apa Osheshi ngaha paife. Amen. Ondi shi hole.
Ope nomukainhu e li omutumba apa. Okwa fa a lulilwa,
e li omutumba apa kexulilo. Ou nokakalata keilikaneno,
mukainhu? A fa a lulilwa…Ku noka…Apa lela, ku nokakalata
keilikaneno? Eheno. Ku nokakalata keilikaneno? Owa itavela,
nande ongaho? Ino pumbwa okakalata keilikaneno, nge owa
itavela.
210 Omu nelialukomewi, olo etomhelo shidjuu oku ifana ovanhu
ngaha, ashike kendabaleni oku pwilikina kwaame nawa ngaashi
tamu dulu paife.
211 Nghi ku shii. Ku nokakalata keilikaneno, onghee nee ito kala
ko komesho. Nge Kalunga ta holole nge eshi shi li oupyakadi
woye, oto shi itavele (shike?) otashi kala shelifa ngaashi Ye a
hololela omukainhu eshi shi li oupyakadi waye? Omukainhu
pondungu? Sara, eshi a tonga, nosho tuu? Owe shi itavela? Owa
itavela tashi kala nawa?
212 Oto hepa konghalo yohonde, shimwe shapuka nohonde yoye.
Nge oshi li mondjila, yelufa eke loye. Eewa. Ku i na vali
paife. Pwoove opwa holokela Ouyelele. Jesus Kristus okwe ku
fimaneka.
213 Paife, omukainhu inandi mu mona nale, monghalamwenyo
yange. Paife oshike osho? Oshi noku kala Omhepo. Paife oto
popi ngaashi Ovafarisai, “Oo omunawii,” iya, oto mono ondjabi
yavo. Oto ti, “Osho oKristus,” oto mono ondjabi yaKristus. Onda
itavelaOndjovo ya didilikwamomafiku aa axuuninwa; haame.
214 Apa, apa omukainhu mukwao e li omutumba apa. Ota hepa
komandjadja omomaulu. Oku nomakitakano. Oku noupyakadi
womutima. Ota ilikanene omuholike umwe, oo omumwaina. Ota
lili paife. Oku li mekwatafano. Omumwaina oo okwa divilika
unene. Oudu wosuuka. Ndele, yo, oku nomudidimbe mukwao, ye
omulunde. Noto mu ilikanene. Oshi li mondjila. Omufimanekwa
Welton, nge to itavele nomutimawoye aushe, Kalunga ote shi mu
ningile. Owe shi itavela? Oo omadina oye.
215 Paife inashi fa pwaashi Jesus a lombwela Simon, “Edina
loye oSimon, ove omona waJonas”? Kala ashike neitavelo. Ino
shi limbililwa. Shi itavela nomutima woye aushe. Nge owe shi
itavela, Kalunga ote shi wanifa. Nge to…
216 Apa, apa omukainhu e li omutumba apa, ta tale lela kwaame.
Oku neexwiki da fa ditilyana. Eexwiki daye oda yukifwa
konima.
217 Ku wete Ouyelele oo, wa fa ushunga, wa dingonoka
komukainhu? Oku shi shii eshi tashi ningwa paife, shaashi okuU
udite. Ou li lela popepi naye, ita dulu oku lididimika oku U uda.
Nge oshi li mondjila, mukainhu, yelufa eke loye. Oye ngaho.
218 Paife ame omunailongo filu kwoove. Nghi shii sha kombinga
yoye. Ashike opo wa li omutumba to ilikana. Oshi li mondjila.

Nge oshi li mondjila, molola eke loye ngaha. Paife, nge Jesus
Kristus Omona waKalunga, oo Ye e li, Omupristeli Omukulunhu
e li omutumba kolulyo laKalunga…Ndele ame ondi li ofika apa
koshalinghenda, naame mwene nghi-…muyo, momatomhelo
ashike ounhu, ha oku diladila mwaame mwene; oku fuwifa
omadiladilo ange mwene noku lipula, noku pitika Kalunga a ye
mo. Owa itavela kutya Ye…Ame, Kalunga oku shi shii kutya
nghi ku shii; nou shii shelifa. Hano nge Kalunga okwa hololele
nge oupyakadi woye, ile shimwe wa teelela, we shi hala, ile
shimwe vali, owa itavela Kalunga ta dulu, te shi ningi?
219 Ou noupyakadi nombuda yoye. Osho shimwe shomoinima
to ilikanene. Nou noupyakadi nomesho oye. Owa itavela kutya
Kalunga ote a velula noku a ninga nawa? Owa itavela? Owa
itavela? Owa itavela Kalunga ta dulu oku lombwela nge kutya
oove lyelye? Omufimanekwa Hallman, owa itavela nomutima
woye aushe paife, oto dulu oku mona eshi wa indila. Owa
itavela?
220 Apa omukainhu omukulupe e li kashona konima yaye
penya. Ota ilikana, yo. Oku noudu wosuuka. Onde lineekela
ite shi shekuna. Ou li lela kuye. Okwa fa a kulupa. Okafimbo
ashike, Omwene na kwafe nge paife. Okwa…Oyou e shi
kwata. Eewa. Onda mona eshi a li mekwatafano. Ina dja
apa. Okwa dja koLouisiana. O—oshilando shaye onhele hai
ifanwa Singer, Louisiana. Ndele ota hepa koudu wosuuka.
Edina laye Omufimanekwa Doyle. Nge oshi li mondjila, yelufa
eke loye. Eewa. Ame omunailongo kuye filu, inandi mu mona
nale monghalamwenyo yange. Ashike Jesus Kristus, Omona
waKalunga, oku ku shii ashishe kombinga yoye.
221 Ope nomukainhu e li omutumba konima kwinya, a dja
koshilando shelifa, onhele hai ifanwa Singer. Ota mono
oixuna kohonde yalonda. Nedina laye oClark. Owa itavela,
OmufimanekwaClark? Eewa, oto dulu okumona eshiwa indila.

Owa itavela? [Eongalo tali ti, “Amen.”—Sd.]
222 Edidiliko olo ngaho! Pwilikina kEwi! Lidilulula, shuna
kuKalunga diva ngaashi to dulu! Jesus Kristus oku li apa
mEenghono denyumuko Laye; epupi lii lovahaeli ola pewa
edidiliko laJesus Kristus e li mokati kovanhu. Ye ita dulu oku shi
ninga ashike naame, oshi noku kala ove, yo. Uwete, omukainhu
oku noku kuma oshikutu Shaye. Ou noku kuma oshikutu Shaye.
Fye oilongifomwa ashike.
223 Owa itavela nomutima woye aushe? Paife nge owe shi
itavela…Vangapi ve shi itavela, yelufeni omake eni, ngaashi
ngaha, tyeni, “Onde shi itavela shili.”
224 Paife nge owe shi itavela, Jesus okwa ti ngaha,
“Oilongadidiliko ei otai shikula ava va itavela; nge tava tenheke
omake kovanaudu, otava veluka.” Owe shi itavela?

225 Paife okwa toka. Katu nefimbo. Paife otu li ominute
omilongombali nanhano paife komulongo. Ihamu tenhekafana
ashike omake eni, hano? Ndele ningeni ashike ngaashi handi mu
lombwele paife, tenhekafaneni ashike omake eni.
226 Paife ou shi shii, pombada, keshepamwe apa u li. Paife ou shi
shii, keshe shimwe paife, konima Omushangwa wa udifwa nowa
didilikwa wayela metungilo alishe.
227 Ondi wete mukwao, paife. Uwete? Namukwao apa,
oupyakadi wokamunda komaxu. Omukainhu e noTB. Uh-huh.
To ti, Ou li apeshe paife, ashike otaU ku nghundipaleke.
228 Eyooloko olashike, oshike vali? Ou wete omilongonhano,
fimbolimwe opo shi li, nowa hala oku mona omilongoheyali
oshikando sha shikula. Jesus okwe shi ningile oshikando shimwe
puSikar, noshilando ashishe oshe Mu itavela. Ova li tava kongo
Messias.
229 Messias opo e li apa, Omhepo Iyapuki, Messias wefimbo eli;
Messias ou ta ningi Ondjovo i shilipalekwe, yeudanekoLaye.
230 Paife onda hala keshe umwe womunye, ngaashi mwa
tenhekafana omake eni, nge nye ovaitaveli. Paife ino li ilikanena
mwene. Ilikanena omunhu oo, notave ku ilikanene. Paife,
Ondjovo yelifa oyo ye shi udaneka mefimbo laxuuninwa, oya
udaneka yo…
231 Ndele dimbuluka, Jesus okwa ti, “Oilongadidiliko ei otai
shikula ava va itavela.” Eveluko, noku aluka, ewi kutya
edidiliko ola dimbulukiwa. Ova tenheka omake kovanaudu, onga
edidiliko; ewi olo “halleluya, Omwene okwa velula nge!” Paife
nge oilongadidiliko ei oya shikula ewi, edidiliko olo, nge ove
omwiitaveli, otali ku shikula. Ewi otali shikula edidiliko.
232 Nge onde ku pe edidiliko eli, eli nde ku lombwela
la dja kuKalunga, naKalunga okwe li udanekela efimbo
eli; ola yandjwa nawanawa, inaku fyaala sha vali ashike
omukaakunakalunga ota diinine oku heli itavela. Uwete? Hano
Kalunga ota aluka noku shi koleka, oku shi wanifa. Paife Ye opo
e li apa.
233 Paife keshe umwe, momukalo ou ho ilikana kongeleka yoye,
nge okwoove mwene, mokule, keshe tuu eshi shi li, ilikanena
omunhu ouwa tenheka omake oye, shaashi otave ku ilikanene.
234 Ndele paife lyaamena. NomOukalipo waMessias, Kristus,
Omunyumunwa Aeke, natango oku nomwenyo konima yomido
omayovi avali, ohatu kala ngahelipi twa mwena mOmhepo? Oyo
ya wanoku Xwameka oshiwana eshi. Oyo ya wanoku lidilululifa
Beaumont, meeshako nomomute. Ashike otashi shi ningi tuu?
Ahawe.
235 Ashike nye ava mwe Mu teelela, nomwa itavela kutya Ye ote
shi ningi nota diinine Ondjovo Yaye, okunye paife eudaneko la

yandjwa. Tenheka omake oye kuumwe u ilikane, fimbo handi ku
ilikanene okudja oku.
236 Omwene Jesus, shihapu osha popiwa, shihapu osha longwa.
Ondjovo ei ya udanekwa oya hololwa. Messias, Kristus
waKalunga, oku li mOukalipo Woukwakalunga. Otu Mu udite.
Otu Mu wete. Otu shi shii kutya Ye okwe shi udaneka mefimbo
eli laxuuninwa. “Ngaashi sha li pefimbo laSodom, osho tashi ka
kala eshi Omonawomunhu ta hololwa.”Hano, otu shi shii.
237 Otu wete o—omundilo mewangadjo, eeboma doatomika. Otu
wete oiwana tai tukwa, oiwana tai topoka. Otu wete kutya Israel
oku li medu laye. Edidiliko keshe olo la udanekwa, ola wanifwa.
Oshinima sha shikula ko Omona a udanekwa, Euyo.
238 Akutu Kalunga Omukwaalushe, mOukalipo waJesus
Kristus, Omhepo Iyapuki inene ei i li apa paife tai koleke kutya
Ye oku li apa, uda omailikano ovanhu ava, uda Ovakriste ava;
opo, ngeenge handi i, vaha tye, “Mumwatate Branham okwe shi
ninga.” Umwe elili ve shii, e va tenheka omake, nova veluka.
Ashike Owa udaneka kutya Ewi oli na edidiliko kulo. Nava
veluke, ngaashi handi va yandje kwoOve, mEdina laJesus. 

